
Kunnskapsdokument - Barn og unge  
 
 
Vedlegg: 
Kunnskapsdokument - Barn og unge i Meland d. 02.11.2018 
 
Saksopplysningar: 
Bakgrunn 
Overordna mål og føringar i kommuneplanen ligg til grunn for arbeidet vi gjer i kommunen retta mot 
barn og unge, på politisk og administrativt nivå. Arbeidet med temaplanen starta opp våren 2017. I 
Sak nr 17/194 vedtok Utval for levekår at temaplan barn og unge endra status til eit kunnskaps- og 
statusdokument.           
 
Kunnskaps- og statusdokumentet for barn og unge inneheldt: 1) Samordning av eksisterande planar 
2) Kunnskap og status og 3) Status over dagens tilbod og praksis. 
 
Vurdering 
Dokumentet skisserer positive trekk og utviklingsbehov for barn og unge.  
 
Positive trekk: 

· Barn i barnehagane trivst 
· Elevar trivst, særleg på barnetrinnet (7. trinn) 
· Dei fleste ungdommar har ein ven dei stoler på 
· Mange ungdommar deltek i organiserte fritidsaktivitetar 
· 87 % av ungdommane fortel at dei aldri eller nesten aldri har vore utsett for mobbing 
· Ungdommen i dag er generelt veltilpassa og ikkje spesielt opptekne av å bryte reglar.  
· Vi har å gjere med ein optimistisk og utdanningsorientert ungdomsgenerasjon.  
· Vi har ein heimekjær ungdomsgenerasjon. Det er mindre vanleg at ungdom heng ute med 

venner. 
· Røyking er heilt ut på ungdomsskulen. Det er heller ikkje mange som snusar. Få 

ungdomsskuleelevar har vore fulle 
 
Utviklingsbehov: 

· Elevar på ungdomstrinnet (10 trinn) viser låg trivsel 
· Det er ei større del av jentene på 10. trinn som er mykje plaga med depressive symptom 
· Ikkje alle har det bra på skulen – digital mobbing er særskilt framheva 



 

 

· Ikkje alle er nøgd med lokalmiljøet sitt 
· Ungdom er 3-4 timar eller meir framfor ein skjerm i løpet av dagen  
· 21 % av ungdomane er litt eller svært misnøgd med helsa si 
· 22 % av ungdommane er plaga av einsemd, fleire jenter enn gutar 
· Det er ei auke  del av ungdom med depressive symptom 
· 13 % av ungdommane svarar at dei ein gong i mnd til fleire gonger i veka vert utsette for 

vald, trugslar eller utfrysing 
· Nokre få har prøvd cannabis på ungdomstrinnet 

 
Dokumentet viser til aktuelle innsatsområde og tiltak. Eit overordna mål må vere å lage positive 
alternative miljø for barn og ungdom, som kan fungere som motvekt til utvikling av «gjengmiljø» og 
narkotika misbruk. 
 
Innsatsområde: 
 
Lokale møteplassar 

· Møteplass (opphaldsstad) for ungdommar etter skuletid 
· Ungdomsklubb med mange og varierte  tilbod 
· UNG Meland 
· Ta i bruk Meieriet 

 
Psykisk helse 

· Fange opp og hjelpe ungdom (særskilt jenter) som kjenner på einsemd og depressive 
symptom 

· Oppfølging innan psykisk helse (kommunepsykolog og helsestasjon for ungdom) 
· Miljøarbeidar på skulane – i første omgang på ungdomsskulane 
· Tilbod om foreldrerettleiing gjennom ICDP 
· Tettare samarbeid mellom ulike instansar 

 
Redusere mobbing 

· Systematisk førebyggjande arbeid for å fremje trygge og gode skule- og oppvekstmiljø 
(halde fram med eige prosjekt på kommunalt nivå) 

· Setje inn tiltak i kull som rapporterer om høge mobbetal, særskilt fokus på sosial 
kompetanse 

· Miljøarbeidar på skulane – i første omgang på ungdomsskulane 
· MOT. Eit program for samfunns- og ungdomsbygging 

 
Variert kulturtilbod 

· Motivere foreldre til å ta vakt på ungdomsklubben og gå nattevandring 
· Ta i bruk Meieriet – etablere elevbedrift 
· UNG Meland 

Folkehelse, miljø og økonomi ikkje aktuelt. 

 
Framlegg til vedtak: 
«Kommunestyret tek kunnskapsdokumentet for barn og unge til vitande» 

 

 



 

 

Utval for levekår - 57/2018 
 
ULK - behandling: 
Skulefagleg rådgjevar Reidun Elin Johannessen orienterte. 
 
ULK -  vedtak: 
Kommunestyret tek kunnskapsdokumentet for barn og unge til vitande. 

 

 
 
 
 
 
 


